
J—/iL distribuziun de questa quarta annada dellas annalas

de nossa Societad Rhaeto-romansclia füt, causa impediments

insuperabels, retardada per qualche emdas e sa succeder pür
nel meins de Mars.

Nossas remarcas, gia fatgas nella seconda annada dellas

annalas, valan er per la presenta publicaziun; nus stovein

repeter nos displascher da non haver saviu divider tenor nos

giavüsch il coclesch in secziuns secund la qualitad della

materia, causa non füttan remessas diversas lavurs al comitê,

et autras memia tard per far possibla üna classificaziun cor-

respondenta.

Er quest ann nus stovein repeter nossa supplica als

scribents romanschs da nus voler protrametter commensuradas

lavurs per il proxim tom dellas annalas; fitg giavüschadas

sun specialmein numerusas provas dialecticâs che tractan,
tant sco eis possibel, tradiziuns che se han mantenidas nella

bucca del pövel nels divers comüns; er usits vegls in oc-

casinn da festas populars (calendas, scheiver, perdunanzas,

göcs della giuventüna etc.) se qualificheschan fitg bein per
talas lavurs. Tot quels usits che nel temps niodern seinper

plü svanischan, meritan da daventar conoschents alla posteri-

tad, essend che els nus dan ün' idea et ün imatg della vita
sociala e della cultura de noss antecessurs.



Granda peisa nus mettein er süu 1' acquista da ma-

nuscripts vegls che sun d' interess general, e nus supplichein

ils resp. possessurs de tals da nus ils voler remetter per

nossas annalas futuras; ils manuscripts seran in ogni cas

returnai als possessurs, cur els sun stampai, ma er in cas

che ils comitê non fagess adöver de medems.

Quels patriots romanschs tgi volan contribuir inzatgei

per la quinta annada de nossas annalas, sun supplicai d' aschi

prest sco possibel nus indicar il titul de lur lavur e da nus

remetter lur lavur al plü tard durant il meins de Fenadur.

Noss salüts a tots Patriots romanschs!

Cuera, il December 1889.

II comitê.


	

